
CORIINAVIRUS

NOTA INFORMATIVA SOBRE A PROLIFERACION DE PRODUTOS
VIRUCIDAS CUXA EFICACIA CONTRA A COVID-19 NON ESTA AVALIADA

= A conselleria de Sanidade sublifia que o uso deste tipo de produtos
pode dar unha falsa sensacion de seguridade

= Nin o Ozono nin o Dioxido de Cloro estan ainda avaliados como
sustancias activas biocidas pola Axencia Europea de Produtos
Quimicos (ECHA)

» As tarefas de desinfeccion unicamente poden ser realizadas por
empresas inscritas no Rexistro Oficial de Establecementos e Servizos
Biocidas

A Direccion Xeral de Saude Publica alerta sobre a aparicion de diferentes
sistemas e sustancias biocidas que non estan ainda avaliados pola Axencia
Europea de Produtos Quimicos (ECHA).

Hai que lembrar que para ser autorizada unha sustancia activa biocida para un
determinado tipo de produto biocida, precisanse avaliacions de caracter
toxicoloxico, eco-toxicoloxico e fisico-quimico, ademais da toda a informacion
relativa aos seus usos, concentracions e datos de exposicion.

A derradeira listaxe de biocidas con actividade virucida publicada polo
Ministerio de Sanidade foi actualizada o pasado dia 20 de abril e, nesta, non
figuran nin o Dioxido de Cloro nin o Ozono, malia que as suas capacidades
virucidas estean a ser avaliadas na actualidade pola Unién Europea.

Actualmente, non existe ningun produto virucida que estea autorizado para o
seu uso por nebulizacion sobre as persoas. Por tanto, esta técnica de
aplicacién que se anuncia nos denominados tuneles desinfectantes de ningun
modo pode ser utilizada sobre persoas. Un uso inadecuado de biocidas
introduce un dobre risco, posibles danos para a saude humana e dar unha falsa
sensacion de seguridade.

Pode atopar mais informacién sobre estas técnicas e sobre os biocidas
autorizados ou notificados ao Ministerio de Sanidade na Nota informativa sobre
0 uso de produtos biocidas para a desinfeccion do COVID-19,

https://www.mscbs.gob.es/profesionales/saludPublica/ccayes/alertasActual/nCov-China/documentos/Listado_virucidas.pdf
https://coronavirus.sergas.gal/Contidos/Documents/307/Nota_sobre_el_uso_de_productos_biocidas.pdf
https://coronavirus.sergas.gal/Contidos/Documents/307/Nota_sobre_el_uso_de_productos_biocidas.pdf
https://www.mscbs.gob.es/profesionales/saludPublica/ccayes/alertasActual/nCov-China/documentos/Listado_virucidas.pdf

Asi mesmo, ante a deteccion dun incremento de empresas doutros sectores,
como poden ser os de limpeza ou de mantemento, que estan a ofertar servizos
de desinfeccion en espazos publicos e privados con motivo do COVID-19,
Iémbrase que tddalas empresas que presten servizos de desinfeccion a
terceiros mediante o uso de biocidas, deben estar inscritas no Rexistro Oficial
de Establecementos e Servizos Biocidas da Comunidade Autbnoma de Galicia
(ROESB Galicia), consultar aqui o que vai a asegurar que estas empresas
estean suxeitas a constantes inspeccions por parte das autoridades sanitarias
e ademais conten con persoal técnico cualificado para desempefiar as tarefas
de desinfeccion.

Recomendacions

Dende a Direccion Xeral de Saude Publica da Conselleria de Sanidade
reiteramos as recomendacions consensuadas entre as comunidades
autbnomas e o Ministerio de Sanidade, lembrando que, en lihas xerais,
aconséllase adoptar as medidas de autoproteccion e limitacién da diseminacion
do virus comun a calquera infeccidn respiratoria, como a gripe.

Asi, extremarase a hixiene de mans, lavandoas frecuentemente, especialmente
despois de tusir ou soarse, e cubrirase o0 nariz e a boca cun pano
(preferentemente desbotable) ao tusir ou esbirrar, ou se non se dispén de
pano, na cara internado cobado. Ademais, evitarase tocar os ollos, 0 nariz e a
boca coas mans.

Sinalar, ademais, que o Sergas ten a disposicion da cidadania unha paxina
web coronavirus.sergas.gal, na que se pode consultar informacién dirixida a
poboacidn, aos profesionais sanitarios e a outros colectivos.

As recomendacions incluidas nesta nota informativa estan en continua
revision e poden ser modificadas se a situaciéon epidemioléxica asi o
requirise.

Para dispofier dunha informacion actualizada recomendase validar as
referencias no enlace da paxina web da Conselleria de Sanidade.

https://coronavirus.sergas.gal/Contidos/Sanidade-Ambiental

